
Ամ՜երիկայի Հայոց Արեւհլեան Թեմի Առաջնորդարանի համար 
պատմական օր մը եղաւ Հինգշաբթի Սեպտեմբեր 24-ի օրը, երբ 
Հայաստանի Հանրապետութեան Նախագահ Նորին Վսեմութիւն Ռոպերթ 
Քոչարեան այցելեց Ս. Վարդան Մայր Տսւնսւր եւ Առաջնորդարանի 
դսւհլինին մէջ կագմակհրպուած ընդունելութեան մը ընթացքին հանդիպում 
ունեցաւ հրաւիրեալ ազգայիննհրու հետ:

8ետ միջօրէի ժամը 2.00-ին, ընկերակցութեամբ Հայաստանի Հանրա- 
պետութեան Արտաքին Գործոց Նախարար Տիար Վարդան Օսկանեանի, 
Հայաստանի Հանրապետութեան Ուաշինկթընի Դեսպան Տիար Ռուբէն 
Շուկարեանի եւ ՄԱԿ-ի մօտ Հայաստանի Հանրապետութեան լիագօր 
դեսպան Տիար Մովսէս Աբէլեանի, Տիար Նախագահը ժամանեց 
Առաջնորդարանի համալիրը:

Ս. Վարդան Մայր Տանարի մուտքին Նորին Վսհմութիւնը դիմաւորեցին 
Ամերիկայի Արեւհլեան Թեմի Առաջնորդ Գերշ. Տ. Իաժակ Արքեպս. 
Պարսամեան եւ կարգ մը Եկեղեցական Հայրեր:

Առաջնորդ Սրբազան Հայրը Ս. Վարդան Մայր Տանարի մասին Հայաս
տանի Նախագահին տուաւ անհրաժեշտ րացատրութիւններ: Տիար
Նախագահը գնահատանքով արտայայտուելով Մայր Տանարի նարտարա- 
պետական կառոյցի մասին, ըսաւ. « [/. Վարդան Մայր Տ աճարը պահելով 
հանդերձ ճարտարապետական աւանդական ոնը' ունի արդիական երանգ, 
նոր կւսոուցուելիք եկեղեցիներուն օրինակ պէտք է ծաոայէ այս Տանարը»: 

Ապա շքախումբը ուղդուեցաւ Առաջնորդարանի դահլինը, ուր հոծ 
թիւով հրաւիրեալներ կը սպասէին' հանդիպելու Մայր Հայրենիքի 
Նախագահին: Ներկա էր նաեւ Ամենայն Հայոց Կաթողիկոս Ն.Օ.Տ.Տ. 
Գարեգին Աոաջին, որ նախորդ օրը' Չորեքշաբթի Սեպտեմբերի 24-ի յետ 
միջօրէին ժամանած էր Նիւ Եորք, Գերշ. Տ. Օշական եպս. Ջոլոյեան, Գերշ. 
Տ. Վիգէն Եպս. Այգագեան հւ Գերապայծաո Ցովհաննէս Եպս. Դերձակեան: 

Հրաւիրեալներու երկարատեւ ծափահարութեան ընդմէջէն Տիար

Նախագահն ու իր շքախումբը ւքոււոք գործեցին Առաջնորդարանի դահլիՏ: 
Առաջնորդ Գհրշ. Տ. Ի՚աժակ Արք. ՊարսաւՐեան հետեւեալ ուղերձը 
արտասանեց.

« Վսեմաշուք Տիար Նախագահ,
Որպէս Հայաստանի Հանրապետութեան Նախագահ Ձեր այս 

անդրանիկ այցելութեան ուրախ աոիթով բարի գալուստ մաղթենք Ձեզի 
այս հիւրընկալ ափերը:

Վեհափաո Տէր,
Կ՚ղջունենք զՋեգ եւ մեծարգոյ Տիար Նախագահը' մէկ դարու 

փաոաւոր պատմութիւն ունեցող մեր թեմական վինակին անունով: Դուք' 
Ձեգի հետ կը բերէք Հայաստանի արեւահամ բոյրը, որուն այնքան կարօտ 
է մեր թեմի հայրենաբաղձ ժողովուրդը: Ուրախութեամբ կը տեղեկացնեմ, 
որ անցեալ Կիրակի օր իսկ' Սուրբ Վարդան Մայր Տանարին եւ մեր թեմի 
62 ծխական եկեղեցիներուն մէջ, եկեղեցական արարողութեան ընթացքին, 
կատարուն ցաւ Հայաստանի Հանրապետութեան համար մասնաւոր 
մաղթանք' անկախութեան տարեդարձին աոիթով: Այդ օրը հազարաւոր 
հայորդիներ մեր рщпр հկեղեցիներուն մէջ աղօթեցին Հայաստանի 
Հանրապետութեան, հայոց գօրքերուն եւ Հայաստանեայց Եկեղեցւոյ 
անսասանութեան եւ անդ.ոբրութեան համար, ինչպէս նաեւ մաղթեցին, որ 
Տէր Աստուած երկար կեանք եւ աոաւել իմաստութիւն պարգեւէ Հայաս
տանի Հանրապետութեան Նախագահին, Ամենայն Հայոց Կաթողիկոսին եւ 
հայրենի կաոավարութեան:

Հայոց պետականութիւնը եւ Եկեղեցին մէկ ամբողջականութեան մը 
երկու կատարներն են' նման երկգագաթ Մասիս սարին: Հայ պետակա- 
նութիւնը աւանդաբար պաշտպանը հանդիսացած է մեր ազգային Եկե- 
ղեցւոյ, եւ Եկեղեցին ալ' Ամենայն Հայոց Կաթողիկոսութեան մականին 
ներՌւ' հաստատուն նեցուկը պետութեան:

Մեգի համար բացառիկ եւ հպարտացուցիչ պատիւ մըն է այսօր' այս 
ազգային տունին մէջ ընդունիղ Հայ ժողովուրդի քաղաքական եւ հոգեւոր 
պետերը միասնաբար: Ագատ ու անկախ Հայաստանի Հանրապետութեան 
Նախագահ Ռոպերթ Քոչ արեանը եւ Ամենայն Հայոց Կաթողիկոս 
Ն.Ս.Օ.Տ.Տ. Գարեգին Աոաջինը, որ կու գայ ապաքինած իր հիւանդութենէն' 
զօրավիգ կանգնեւու մեր Նախագահին:

Մենք կը փոխանցենք Ձեգի' Տիար Նախագահ եւ Վեհափաո Տէր, մեր 
ժողովուրդին սէրը, յարգանքը եւ վստահութիւնը Ձեր պատուական 
անձերուն հանդէպ: ժողովուրդի մօտ կայ այն հաստատ համոզումը, որ 
հայութեան քաղաքական եւ հոգեւոր բարօրութեան համար է, որ Դուք կը 
գործէք անդուլ կերպով:

Յարգարժան Տիար Նախագահ,
Ձերդ Վսեմութեան վստահաբար ծանօթ է կարեւորութիւնը Սուրբ

Վարդան Մայր Տաճարին եւ Ամերիկայի Արեւելեան Թեմի Առաջնորդա
րանին յաչս միջազգային շրջանակներու եւ հայ գաղութին ընդհանրապէս: 

Առաջնորդարանի համալիրը Նիւ Եորք քաղաքի սրտին մէջ հայկական 
ներ կայռւթհան խորհրդանիշն է: Օտարներ մեզ կը նանչնան Սուրբ
Վարդան Մայր Տանարի հայեցի ճարտարապետական կառոյցով: իսկ 
համալիրը ինքնին ազգային տունն է ամերիկահայուրեան ել հանդիսացած 
է կեդրոնը ոչ միայն գաղութի հոգեւոր կեանքին, այլ մանաւանդ ազգային 
շարժումներուն: Հոս ծրագրուած են Հայաստանի ել Ղարարաղի ի նպաստ 
բազմազան հանդիսութիւններ, հանդիպումներ եւ նոյնիսկ հսկայական 
ցոյցեր: Սուրբ Վարդան Մայր Տանարի սրբազան գմբէթին ներքել 
հոգելոյս Վազգէն Ա Ամենայն Հայոց Կաթողիկոսի եւ Կիլիկիոյ Գարեգին 
Р Կաթողիկոսի հովանաւորութեամր ամբողջ արեւմտեան կիսագունդի 
հայռւթեան ներկայացուցչութիւնը հանդէս եկաւ օգնութեան ձեռք երկա
րելու 1988-ի երկրաշարժի աղետեա լներուն: Այդ առիթով մեր թեմը 
դարձեալ աոաջինը հանդիսացաւ միջոցներ ձեոք առնելու եւ օգնութիւն 
փութացնելու' Հայաստանի Օգնութեան Ֆոնսփ կազմութեամր: Ձեզի 
քաջածանօթ է ՀՕՖ-ի գործունէութիւնը այսօր Մայր Հայրենիքէն ներս: 

Մեր Առաջնորդարանը աոաջին հայկական հաստատութիւնը հանդի- 
սացսւլ, Հայրենիքէն դուրս, որ սիրայօժար կերպով տեղ տրամադրեց 
Հայաստանի Հանրապետութեան Միացեալ Ազգերու Կազմակերպութեան 
մօտ ներկայացուցչութեան:

Զերդ Վսեմութեան, որպէս Հայաստանի Հանրապետութեան Նախա
գահ, այս անդրանիկ այցելութիւնը Միացեալ Նահանգներ, Առաջնոր
դարան եւ Մայր Տանարի հետեւողութիւնը կը հանդիսանայ արդէն իսկ 
հաստատուած աւանդռւթեան մը, ել մեծ խանդավաոութիւն կը ստեղծէ 
մեր գաղութէն ներս' ժողովրդական լայն շրջանակներու մէջ: Ամերիկայի 
արեւելեան ափերու Հայաստանեայց Եկեղեցւոյ կեդրոնը կը գտնուի այս 
յարկին տակ: Բարի եկած էք, մեծարգռյ Տիար Նախագահ ել Վեհափաո 
Տէր, հազար բարի' Ձեր այս հարազատ տունը»:

Իր խօսքի աւարտին' Գերշ. Տ . խաժակ Արք. Պարսսւմեան Տիար 
Նախագահին յսւնձնեց Հարիւրսւմ՚եսւկի Ոսկեայ Շքանշանը: Ապա, քանի մը 
խօսքով արտայայտուեցսււ Զօրավար Արամ Գարաւքանուկեանի պատերազ
մ՛ական շնորհներուն եւ ազգային ագնիւ նկարագիրին մասին, եւ Տիար 
Նախագահին ներկայացուց հանգուցեալ Ջօրավար Գարաւքանուկեանի 
այրին' Տիկին Ցսւսմ՚իկ Գարամսւնուկեանը, որ Հայաստանի Նախագահին 
նուիրեց իր սւմուսնոյն սուրը' մ՛աղթելով, որ Հայաստանի ղեկավարներն ու 
Հայ ժողովուրդը մ՛իշտ անպարտելի մ՛նան:

Նորին Վսեմութիւնը սուրը ստանսւլէ ետք ժպիտով մը ըսաւ. « Ջեմ 
գիտեր, թէ ինչո՞ւ ամէն մարդ ինծի զէնք կը նուիրէ...»: Ապա, ի մէջ այլոց 
ըսաւ. « Ինծի համար անսպասելի էր այս սուրի նուիրումը, եւ պէտք է ըսեմ, 
որ այս սուրը ինծի համար մեծ արժէք ունի: Այս սուրով եւ նման այլ

սուրերով մենք անպայման կը պահպանենք մեր անկախութիւնը:...Մենք 
րոլորս միասին' Հայաստան, արտասահման ել Արցախ պարտաւոր ենք այդ 
անկախութիւնը պահել:... Մեր Եկեղեցին միշտ եղել է պետութեան հետ 
միասին, եւ այն աղօթքները, որոնք Վեհափաո Տէրը կ՛արտասանի, այն 
աղօթքները, որոնք այսպիսի հոգեւոր կեդրոն ներու, եկեղեցիներու մէջ 
կ՚արտասանուին' ուղղուած կ՛ըլլան մեր պետութեան րարօրութեան 
համար»: Ապա խօսքը շարունակելով, ըսաւ, որ շատ լսած էր Առաջնոր
դարանի այս համ՛ալիրին մասին եւ առաջին անգամն էր, որ այնտեղ կը 
գտնուէր: Իր ուրախութիւնը յսւյտնեց այս հանդիպումին առթիւ, ել խօսքը 
մասնաւորելով արտասահմանի հայուրեան մասին, ըսաւ. « Մենք ձեզմով 
ուժեղ ենք, եւ դուք մեղմով»:

Հայաստանի «օպսիտ» քարէն պատրաստուած յուշանուէրը Առաջնորդ 
Սրրագան Հօր յանձնած ժամանակ ըսաւ. « Հայաստանը նաւթ չունի, բայց 
նաւթէն աւելի հարուստ է մեր ժողովուրդը իր Հայրենիքով, իր հարուստ ել 
դարաւոր պատմութիւնով, իր մշակոյրով եւ իր Եկեղեցիով»:

Տիար նախագահի խօսքը ընդունուեցսււ բուռն ծափսւհարուրեամբ: 
Առաջնորդ Սրրագան Հայրը առանձնապես Տիար Նախագահին 

ներկայսւցուց բոլոր հրաւիրեալները, որոնք շնորհակալուրիւն յայտնեցին 
այս այցելուրեան համար ել փոխանցեցին իրենց սրտաբուխ բարեմաղ- 
թութիւնները: Ապա տեղի ունեցաւ հիւրասիբուրիւն:

Նախագահ Ո-ոպերր Քոչարեան Նիւ Եորք ժամանած էր ելոյթ 
ունենալու համար Միացեալ Ագգերուն կագմակերպուրեան նստաշրջանին:

Սեպտեմբեր 25, 1998 
Նիւ Եորք, Ն. Ե.

